
              Әдилә   белән горурланабыз.         Апаз урта мәктәбенең 7 нче  сыйныф укучысы Галәутдинова  Әдилә   -   спорт буенча   бик көчле кыз.  Бу уку елында гына   да   Әдилә,  районда призлы урыннар алып, өч  медал ь   иясе булды, ә барлык  медал ь ләре 20 гә    якын. 2015 - 2016  нчы уку елында көзге кросстан 2  урын, кул көрәшеннән 1 урын, ГТО  фестивалендә (4 баскыч) 1 урын  яулады. Без Әдилә белән бер  мәктәптә укуыбызга бик шатланабыз,  аннан үрнәк алабыз.                 Ленара Әхмәтова, 10 сыйныф.    

Хуш, Алтын көз!


             Җиһанда көз хакимлек итә. Әле кайчан гына бөтен тирә-як яшеллеккә күмелгән иде. Хәзер исә табигатьтә нинди генә төсләр юк. Көз ул- байлык,муллык чоры. Басу-кырлардан мул уңыш җыеп алынды. Дөрес, әле бүген дә иген кырларында комбайннар гөрелтесе колакларыбызны иркәли: алар кукуруз, көнбагыш кебек соңрак өлгерә торган культураларны җыеп суктыралар. Көз,бер яктан, мул уңышы, кабатланмас чуар табигате, агачлары, яфраклары, шулай ук матур әбиләр чуагы, беренче кары, беренче кыравы белән сөендерсә, икенче яктан, салкыны, ачы җилләре белән күңелләрне өшетә. Әмма ничек кенә булмасын, көз көз инде ул. Табигатьтә аның үз вакыты, үз законнары,үз урыны.


            Мәктәбебездә укучылар тарафыннан ел да көтеп алынган Көзне озату бәйрәме үтте. Быел без аны табигать кочагына сәяхәткә чыгып билгеләп үттек. Өстән бераз гына сибәләп торган карлы яңгыр да ниятебезне үзгәртә алмады. Бәйрәм программасына учак ягып казанда ботка пешерү, самоварда чәй кайнатып эчү, төрле хәрәкәтле уеннарда катнашу, палатка кору, рюкзак әзерләү кебек чаралар кертелде. Уеннарны класс җитәкчеләре оештырды, рәхмәт аларга!  Бәйрәмне оештыруда мәктәбебез җитәкчесе Илнур Наил улының турыдан-туры ярдәме, баштан ахыргача безнең белән булуы әлеге чараның эчтәлеген тагын да тулыландырды. Кич белән өлкән класс укучылары өчен дискотека булды.


                                     Хәмидуллин  Данис  Мәхмүт   улы,


                                     Түбән Аты  мәктәбенең  тәрбия  эшләре буенча  директор  урынбасары.

Табигатьтә көз  хакимлек  итә





Туган якта көз хакимлек итә,


Көз фасылы- муллык билгесе.


Басуларда тук башаклар шаулый-


Табигатьнең алтын көзгесе.





Бакчалардан җыйдык  яшелчәләр,


Җиләк –җимешләрнең  төрлесе.


Мул уңышлар белән тулды амбар -


Игенченең хезмәт җимеше.





Табигатьтә көз  хакимлек  итә,


Алтын төскә кергән тирә-як.


Күңелләрдә тирән бер соклану:


Нинди гүзәл бит син, туган як!


Габдрахманова Зилә, 


Наласа урта мәктәбенең 


4 нче сыйныф  укучысы

Адрес: ТР,Арча шәһәре, Вәгыйзовлар урамы, 11 


Арча муниципаль районы”Арча мәгариф идарәсе”





Күңелләрдә мәңге калсын кыңгыраулы �мәктәп еллары








Октябрь


Октябрь – ни арба, ни чана


  Октябрь — көзнең икенче ае. Халык телендә бу мизгел “кара көз” дип йөртелә. “Карача килми көз булмас” дигән мәкаль дә бар. Табигать инде җәйге яшеллеген җуйган, игеннәр җыелып, туңга сөрелгән басулар да каралып ята, урам-юллар пычрак, баткак. Күпчелек көннәр болытлы, томанлы.�  Октябрь — гамәлдәге календарьның унынчы ае. Ә марттан башланган элекке календарьда ул сигезенче ай булган. Аның аталышы да латинча “сигез” (“окто”) сүзеннән алынган. Татар халкының борынгы календаренда октябрь “чөк ае” дип йөртелгән. Соңрак аны “келәү ае” дип атый башлаганнар, чөнки элекке Болгар татарлары телендәге “чөк” шул ук келәү (теләү)не аңлаткан. Бу ай борынгы бабаларыбызның мәҗүси аллаларга дога-теләкләр багышлау, корбан китерү ае булган.�  Октябрьнең уннарында үсемлекләр үсүдән туктый. Тәүлеклек температура плюс 5тән дә түбән төшә, ә ай азагында 0 градустан да түбәнәя, кайбер елларда октябрь суыклары 20-25 градуска да җитә.














                   











   








      





           








              











               


                        


                  


     


                  






















































































Хөрмәтле укытучылырга багышлана





Апа, абый!


Гади генә итеп


Укытучымны шулай атадым.


Авыл мәктәбенең үз гадәте – 


Абый-апа, - диләр яратып.





Апа, абый!


Дистәләгән еллар


Мәктәп сукмагынннан узылган.


Сезнең аша мең йөрәккә таба,


Язмышларга юллар сузылган.





Гөл кадерен былбыл белер, диләр,


Җәүһәр  кадерен белер җәүһәрче.


Туган телне яраттыра белгән


Игелекнең юктыр бәһасе!





Бөек татарымның бер баласы –


Мин ул, - диеп күкрәк какканда


Укытучымның йөрәк уты сеңгән


Дистә еллар итәр тантана.





Сезнең кыйбла – халкым кыйбласы ул,


Телен, динен горур саклаган.


Туган ягы, туган мәктәбенең


Йөз аклыгын мең кат аклаган.





Авыл мәктәбенең үз дөньясы – 


Гади генә, юк ла бөеклек.


Тик шулай да буй җитмәслек кебек, 


Сезнең хезмәт, Сезнең биеклек!


Яшь шагыйрә


Гөлүсә Батталова

Октябрь аенда 














       





1 – Халыкара өлкәннәр көне.


 2 – Язучы Идрис Туктаровның тууына 120 ел (1896-1982)


3 – Халыкара табиплар көне. Шагыйрә Саҗидә Сөләйманованың тууына 90 ел (1926-1980). Россиядә гражданнар оборонасы көне.


5 – Халыкара укытучылар көне. 


8 – Татарстанның халык язучысы, Г.Тукай исемендәге Дәүләт премиясе лауреаты Марсель Галиевка 70 яшь.


9 – Авыл хуҗалыгы һәм эшкәртү сәнәгате хезмәткәрләре көне . 


10 – Шагыйрь Демьян Фәтхинең тууына 110 яшь (1906-1943)


12 – Шагыйрь Гарифҗан Мөхәммәтшинга 75 яшь


13 – Татарстанның халык язучысы, Г.Тукай исемендәге Дәүләт премиясе лауреаты Мөдәррис Әгъләмовның тууына 70 ел (1946-2006) 


15 – Шагыйрь Әхмәт Юнысның тууына 100 ел (1916-1976). Бөтендөнья шигърият көне. Хәтер көне. 


20 – Татарстанның халык язучысы, Г.Тукай исемендәге Дәүләт премиясе лауреаты Нәбирә Гыйматдиновага 60 яшь.


28 – Язучы Рафаэль Сибатның тууына 70 ел (1946-2003). Татарстанның халык, Россиянең атказанган артисты Гөлсем Болгарскаяның тууына 125 ел (1891-1968)


30 – Сәяси репрессия корбаннарын искә алу көне.

Бу санда


1 нче октябрь - Өлкәннәр көне


“Сез иң гүзәл кеше икәнсез” – укытучылар көне 


Мәктәпләрдә көзге баллар гөрли


Иҗат – гүзәл гамь ул


Мәгариф өлкәсендә яналыклар


Мәктәп сулышы































































































Бу санда:

Отряд сборлары үткәрдек





      Безнең Апаз урта мәктәбе  укучылары Татарстан варислары берлегендә кече яшьтән үк яши башлыйлар. Иң беренче итеп “Карлыгачлар” сафына, ә аннан соң  Варислар берлегенә кабул ителәләр. Без, өлкән сыйныф укучылары, отрядларга вожатый итеп билгеләнәбез. Варислар бүлмәсендә утырышлар, тематик укулар, отряд сборлары, кичәләр, бәйгеләр, телдән журналлар, һ.б. чараларны үткәрүдә, оештыруда җитәкчелек итәбез.


     Үтеп баручы октябрь ае – хезмәт һәм шәфкатьлелек ае итеп билгеләнде. Айлык кысасында һәр отряд үзләренә билгеләнгән урамнардагы сугыш, хезмәт ветераннары, олы яшьтәге әби – бабайларга даими рәвештә ярдәм күрсәттеләр, бәйрәмнәргә котлаулар илттеләр. Ай дәвамында, атнага бер тапкыр отряд сборлары үтте.Әлеге сборларда без олыларга карата хөрмәт, мәрхәмәтлелек турында сөйләштек. Отряд членнары сбор вакытында әби-бабайларына, олы кешеләргә багышлап иҗат иткән шигырьләрен укыдылар, рәсемнәрен күрсәттеләр, мәкаләләрен укыдылар. Отрядлар эшчәнлегенә һәр атнаның икенче көнендә мәктәп линейкасы вакытында нәтиҗә ясала.


    Отрядларны җитәкләү җиңел булмаса да, без мәктәптә бик күңелле яшибез: бертуктаусыз эзләнәбез, уйланабыз, яңалыкка омтылабыз.


                                      


  “Хыял”отряды вожатые Гөлүсә Гафетдинова.

Хезмәтенә күрә- хөрмәте





  5 нче октябрь- дөньядагы иң мактаулы,шул ук вакытта авыр да, җаваплы да булган һөнәр ияләре- Укытучылар көне.Шул уңайдан мәктәбебездә Укытучыларга багышланган шигырьләрне сәнгатьле итеп сөйләү буенча”Шигырь укып сәхнә тотканнарның күңелендә булмый каралык” дип аталган ярыш оештырылды.Әлеге конкурста 20дән артык укучы катнашты. Балаларның чыгышларын мәртәбәле жюри- Түбән Аты  мәдәният йорты директоры Мөхәмәтгалиева Илсия Касыйм кызы, сәнгать җитәкчесе Мөхәмәдиева Нурания Рәүф кызы һәм авыл китапханәчесе Җәләева Раушания Мәхмүт кызы бәяләделәр. Барлык укытучыларга бәйрәм котлавын мәктәп директоры Габдрахманов Илнур Наил улы җиткерде:”Бердәм булып, барыбыз да эшчәнлегебезне бер максатка юнәлтеп эшләсәк кенә, зур уңышларга ирешеп була. Изге эшегездә уңышлар, саулык-сәламәтлек, гаиләләрегезгә иминлек, иң мөһиме - акыллы һәм тырыш балалар телим”,- диде ул.


   Зал бәйрәмчә бизәлгән. Шунда ук “Минем яраткан укытучым, “Көз бизәкләре” рәсем конкурсларында  җиңү яулаган эшләр дә урнаштырылды.


   Укучыларның чыгышлары берничә критерий буенча бәяләнде. Алар-текст сайлау, сәнгатьле сөйләү, сәхнә киеме һәм башкару осталыгы. Башлангыч сыйныф укучылары һәм өлкән сыйныф укучылары арасыннан-3әр призлы урын билгеләнергә тиеш иде. Бу чарада җиңелүче була да алмый, укучыларның барысы да тырышканнар. Шулай да һәр ярышта иң-иңнәр булмый калмый.


   Менә таләпчән жюри тарафыннан җиңүчеләрнең исемнәре яңгырый. Башлангыч сыйныф укучылары арасыннан Йосыпова Дилә, Гайфуллин Наил, Кәримов Фәнис, өлкән сыйныф укучылары Мәликова Гүзәл, Хуҗиев Рүзәл, Ихсанов Илмир чыгышлары иң уңышлы дип табылды. Аларга  Мактау грамоталары, Дипломнар, истәлекле бүләкләр тапшырылды.


 Түбән Аты мәктәбенең  татар теле һәм 


әдәбияты укытучысы   


Хәмидуллина Зөлфия Ясәви кызы 

Шәмсетдин Күлтәсигә -160 ел





Якташыбыз белән горурланабыз!


   Төбәгебез татарның атаклы шәхесләрен күпләп биргән. Без моның белән горурланабыз. Шуларның берсе астроном, фәлсәфәче һәм мәгърифәтче Шәмсетдин Күлтәси. Быел аның тууына - 160 ел. 


    Шул уңайдан, мәктәбебездә бу шәхесне өйрәнүгә тарих һәм әдәбият дәресләрендә нык игътибар бирелә. Музейларда еш булып, андагы һәр материалны фәнни күзлектән карап өйрәнү – зур сабырлык һәм тырышлык таләп итә. Укучыны нәтиҗә ясарга өйрәтү, үз якташың белән горурлану хисләре тәрбияләү – һәр укытучының олы максаты. Эзләнү, буыннар бәйләнешен дәвам итү бик актуаль. Камиллекнең чиге юк,- диләр бит халыкта. Якташыбыз Ш.Күлтәси аз өйрәнелгән шәхес. Аның турында материалларны яңартып тору, эзләнү- заман таләбе. Музей бүлмәсендәге яңалык күзгә бик тиз ташлана. Бу исә Ахмеров Хатиф Тәлгат улының игелекле хезмәте. 


   Без тарихны, күренекле кешеләрне белергә тиеш. Үткәнен белгән милләтнең генә киләчәге бар. Шуңа күрә без Шәмсетдин Күлтәсинең тормыш юлын, иҗатын тирәнтен өйрәнеп, аны һәрвакыт хөрмәтләп искә алып торырбыз. Бу безнең үткәнебез, тарихыбыз.


Син философ, астроном,


Укымышлы зур галим.


Син язучы, математик,


Күпне белгән мөгаллим.


Син ботаник, көрәшче


Һәм мәгариф белгече.


Синең язган китапларың


Хәтирәләр билгесе.


    Аның иҗатын, тормыш юлын, аралашкан даирәсен, үз чорының башка алдынгы фикер ияләре белән мөнәсәбәтен, иҗтимагый-сәяси позициясен тирәнрәк өйрәнәсе бар әле. Ләкин шул ачык: Шәмсетдин Күлтәси- XIX гасыр ахыры һәм XX гасыр башы татар мәгърифәтчелек хәрәкәтенең күренекле бер вәкиле, халык мәгарифе өчен көрәшче.


Ә.М.Рәхимҗанова 


Урта Пошалым төп гомуми белем


 мәктәбенең татар теле һәм әдәбияты укытучысы

Хәлил  шатлыгы.


          Авылда   әти-әнисе,  сеңелесе  Ләйсән   белән  яшәгән  Хәлил  быел  мәктәпкә    укырга  бара.  Аларның авылы  бик  кечкенә, балалар  бакчасы да,  медпункты да


 юк.   Яшел  чирәмдә уйнап,  йөгереп  үскән  малайның шәһәргә  барасы, андагы  зур-зур  йортларны, трамвай- троллейбусларны,  метроны бик  күрәсе килә  иде. 


           Менә  апасы аны шәһәргә   кунакка  алып  китте. Хәлил  гаҗәпләнеп тә, шатланып та, моңарчы  телевизордан  гына  күреп белгән шәһәр  тормышын  күзәтте. 


           Бер  атна   вакыт үтте. Хәлил  мондагы  шау-шудан бик  тиз  туйды. Җитмәсә  краннан  аккан  сулары да тәмсез  тоелды  аңа. Бакчадагы  шомыртны,  миләш  агачын, оядагы  сыерчыкларны , яшел  чирәмле  су  буйларын, тәмле  сулы  чишмәне  бик  сагынды ул.


           Ял көне  апасы  аны  авылга  кайтарды. Хәлил  су  буена, чишмә янына  ашыкты. Тик  кинәт, нидер  исенә  төшеп, туктап  калды. Ул  чишмәдән  су  алмыйлар бит хәзер, һәркемнең ишек  алдында  кое  бар. Чишмә  буйларындагы  яр  читләренә  чүп-чар чыгарып  ташлыйлар. Кошлар да  сайрамас инде, Хәлил  иптәшләре белән  ботакларын  сындыра-сындыра  шомырт  ашаганда, сыерчык  оясы  ватылып  җиргә  төшкән  иде. Ә миләш  өлгергәч, алар  аны  таптап, изеп  йөрделәр, чөнки  җимешләре  бик  ачы  иде.  Хәлилгә бу  минутларда бик  күңелсез булып  китте. 


         Иртән  әтисе  аңа, хәйләле  елмаеп, быел  шомырт  һәм  миләш  агачларын  кисеп, ул  бакчага  печән  чәчәргә  кирәклеген әйтте. 


          “Юк, әтием, юк, - диде Хәлил. –Әйдә без  башта чишмәне  чистартыйк. Аның  янәшәсенә чәчәкләр  утыртыйк, мин  көн  саен чишмәдән  ул  чәчәкләргә  су  сибәрмен. Матур  итеп  сыерчык  оялары  ясап шомырт һәм  миләш  агачларына  элик, сыерчыклар  бала  чыгарсын. Шомыртларны  сындырмаска, миләшләрне  сакларга  сүз  бирәм. “


             Әтисе канәгать  булып  елмайды. Ул  көнне  алар  иртәдән  кичкә  кадәр эшләделәр. Кечкенә Хәлил  әтисенә чишмә буйларын  чистартканда да, оялар  ясаганда да булышып  йөрде. Ул бик  шат  иде. 


              Кич белән  ул ничек  изрәп  йокыга киткәнен  сизми дә  калды. Төшендә ул шау  чәчәкләр  арасында  челтерәп  аккан  көмеш  сулы чишмәне, ап-ак чәчәккә күмелгән шомырт  агачын, ботактан-ботакка  кунып, чут-чут  сайраган кошларны  күрде.  Әйтерсең  лә, алар да Хәлил  белән бергә  куанышалар  иде. Ә бер читтә  әтисе  аңа: “Менә, улым, тиздән  бу  шомырт  сиңа тәмле  җимешләрен бирер, көзен яшел-сары  яфраклар  арасында җемелдәшеп  кып-кызыл  миләш  тәлгәшләре өлгерер. Матурлыкны, табигатьне  күрә  белергә  һәм  сакларга  кирәк”, -дип  елмая  иде.


                                                                                     


                                                          Лесхоз урта гомумбелем мәктәбе укучысы Фәттәхова Зәлидә, 


                                                                         Гариф Ахунов премиясе лауреаты.

Минем һөнәрем - минем киләчәгем.


	Мин 7 нче сыйныфта белем алам. Кайчакларда берүзем генә калып, уйланып, хыялларга бирелеп утырырга яратам. Күңелемә үзеннән-үзе: “Киләчәктә кем булырга? Бу белгечлек миңа ни дәрәҗәдә кирәк булыр соң?”-дигән уйлар килә.


         Тирә-ягыбызда искиткеч күп һөнәр ияләре бар. Һөнәрләр.... Теләгәнеңне сайлап ал! Һәркем башыннан үтә торган нәрсәдер инде ул һөнәр сайлау. Кечкенә чагымда минем әллә кемнәр буласым килде. Машина күрсәм, шофер буласым, әти-әнием мәктәптә эшләгәнгә күрә - укытучы, хәтта, киемнәренә кызыгып, полициядә дә эшлисем килде. Зурая төшкәч, кинәт кенә баянчы буласым килә башлады. Гармун уйнаган кешеләрне күрсәм, йөрәгем җилкенә, их, бер уйнап җибәрсәм иде дип, мин дә уйлана башлыйм. Әйбәт музыкант булыр өчен нота белергә кирәк, авыр эш, миннән булмас диеп тә уйлыйм. 


        Хыялымны тормышка ашырыр өчен, бу уку елыннан баян түгәрәгенә дә язылдым. Әниемә рәхмәт, ул миңа бу эштә куркып тормаска, көчле булырга кирәк, ди. Үземнең баян буенча укытучым Рәдис абый да миңа төпле киңәшләрен бирә. Ул миңа: ”Үзең бик тә теләсәң, бер елга унбиш көй дә, ике генә көй дә өйрәнеп була”,- ди.


        Баянда  уйнарга  өйрәнү теләгем миңа гаиләмнән дә күчкәндер, чөнки әтием белән бабаем да гармун уйнарга яраталар. Хрущев заманында хәйран гына училищелар ачыла. Бабаем Әсфәндияр да, 9 нчы сыйныфтан соң, Үрнәк училищесына укырга керә. Бу 1954 еллар тирәсе була, бабам 21 тәңкә стипендия алып укыган. Шул стипедиянең 19 тәңкәсенә үзе кызыккан бик матур тальян ала ул. “Ачлы-туклы яшәсәм яшәдем, ләкин үз теләгемә ирештем”-ди бабам. Менә шуннан соң бабам, гармунда үзлегеннән уйнарга өйрәнеп, бик күп мәҗлесләрне алып барган. Кичке уеннарда да, аулак өйләрдә дә бабаем иң беренче гармунчы булган. Бүгенгесе көндә гармунчы һөнәре алай ук популяр түгел кебек, чөнки сәхнәләрдә гармунчы белән бергә чыгып җырлау юкка чыгып бара.


       Минем уйлавымча, мин сайлаган һөнәр хәзерге заманда бик кирәкле. Чөнки, музыка бит ул кешеләргә яшәргә көч бирә, кәефсез вакытларыңда күңелләрне күтәрергә ярдәм итә. Мин дә, Алла теләсә, зур сәхнәләргә күтәрелермен, үземнең матур көйләремне уйнармын яки баян тартып җырлап җибәрермен. Киләчәктә минем зур бәйрәмнәрдә, туйларда, юбилейларда катнашасым килә. Үзем теләп сайлаган һөнәрем ярдәмендә кешеләргә шатлык, сөенечләр бүләк итәсем килә.


      Минем киләчәгем – минем кулымда.


Кушлавыч  мәктәбенең 


7 нче сыйныф укучысы


 Бикчәнтәев Рөстәм

Көз атналыгы





        Көз- муллык чоры. Шушы уңайдан безнең Наласа урта мәктәбендә дә һәр елны төрле чаралар үткәрелеп килә. Быел ул “Көз атналыгы”  итеп оештырылды. Атналыкның беренче көннәрендә укучыларыбыз  тарафыннан табигый  материаллардан  иҗат ителгән композицияләр күргәзмәгә куелды. Икенче көнне  9,11 нче класс укучылары  мәктәпкүләм "Сөмбелә  ярминкәсе"  үткәрделәр. Укучылар,  үзләре әзерләп килгән тәм- томнарны сатып,   чыгарылыш  кичәләренә акча  эшләделәр.


      Елның сихри фасылында, көн белән төн тигезләшкән мәлдә, татар халкы “Сөмбелә бәйрәме” үткәргән. Ул – көзге бәйрәм, уңыш бәйрәме. Бу уку елында мәктәп күләмендә әлеге бәйрәмне  5,7 нче  класс укучылары оештырды. Кичәгә авылыбызның алдынгы механизаторы, җиргә йөрәк җылысын биреп, кадер- хөрмәт күрсәтеп, тир түгеп эшләүче, берничә  тапкыр районыбызның “Кыр батыры” исеменә лаек булган Илнар Ситтиков та чакырылган иде. Ул укучыларны үзенең хезмәт юлы белән таныштырды, укуларында уңышлар теләде. Кичә бик эчтәлекле  һәм кызыклы  булды.  


     Атналыкның чираттагы көне  7-9 нчы  класс кызлары  арасында "Көз гүзәле-2016" конкурсы  белән дәвам итте. Кызлар  9  төрле  номинациядә көч сынаштылар. "Иң  гүзәл  Сөмбелә" - 9 нче класс укучысы Шәмсетдинова  Илүзә, "Иң сөйкемле Сөмбелә" - 8 нче класс укучысы Гәрәева Зәринә, "Иң  зирәк  Сөмбелә"исеменә 7нче класс укучысы Йосыпова Зилә лаек булды. Мәктәбебезне тәмамлап чыгып киткән һәм өлкән  класс укучыларының матур бер очрашу бәйрәменә әйләнгән  "Көзге бал"  да  һәркайсының күңелендә матур бер чара  булып уелып калыр. 


      Атналыкның соңгы көнендә тантаналы линейкада барлык эшләргә  нәтиҗә ясалды,  төрле бәйгеләрдә җиңүчеләргә истәлекле бүләкләр тапшырылды.





Г.В.  Габдрахманова, 


Наласа  урта мәктәбенең 


татар теле һәм әдәбияты укытучысы

БӘРӘҢГЕ.





Әй,бәрәңге! Туган җиребезгә


Ерак Америкадан килгәнсең.


Яшәү терәге булгангадыр,


Тукай шигыренә дә кергәнсең.





“Чәчәге агачында  булса да,


Алмасы—тамырында”,-- диеп,


Борынгылар табышмак әйткән.


Нинди авыр еллар булса  да,


Җир эшкәртеп, бәрәңге иккән.





Әй,бәрәңге! Табыннардагы 


Бик ләззәтле ризыгыбыз.


Тәмле тортка,конфетка да


Һич сине алмашмыйбыз.





Син булганда гына табын ямьле.


 Мактанычыбыз бул,бәрәңге!


Тыныч тормыш кадерен белеп,


Туклыкта яшәсәк иде мәңге!





                        Кәримова Гөлия,


  Түбән Аты мәктәбенең 


6 нчы сыйныф укучысы.


                                                 








Минем хыялым


Җир йөзендә бик күп һөнәрләр бар,


Һәммәсе дә мөһим, кирәкле.


Балачактан һәркем хыялланып


Сайлый үзе өчен кирәкне.





Минем хыялым- зурдан: табиб булу,


Кешеләрне чирдән дәвалау.


Авыруларның гомерен саклап калу,


Алар өчен берни кызганмау.





Ачык чырай, тәмле сүз белән


Күңелләргә дәва табармын.


Ныклы белем алып, киләчәктә


Яхшы табиб булып чыгармын.





Минем шундый матур хыялларым


Ашса иде икән тормышка!


Бик рәхмәтле булып калыр идем


Ходай биргән шундый язмышка.


Иске Кырлай мәктәбенең 9 нчы класс укучысы Фазлиева Илүзә Илһам кызы

Әниемә





И әнием, бер генәм


Тиңлим сине гөлләргә.


Синең кулың тисә әгәр


Чәчәк ата гөлләр дә.


Тиңлим сине зәңгәр күктән


Нурлар сипкән кояшка


Җылың әнием, мәңгелек бит


Көнләшерлек кояш та.


Караңгы төндә аем син


Яктыртасың юлымны.


“Абына күрмә, балам, - дип


Гел тотасың кулымны.


Йолдызлар булып балкыйсың,


Күңелем түрләрендә


“Бәхетле бул, балам,”- дисең,


Гел барган җирләремдә.


Бу кадәрле изгелекләр


Ничек сыйган җаныңа.


Җылы кояш, якты айның -


Гомерен телим сиңа!





Әюпова Илзирә 


Кушлавыч мәктәбенең


 8 нче сыйныф укучысы

Укучылар тәнәфес вакытында өстәмә эш белән шөгыльләнә.


   Укучылар тәнәфес вакытында да вакытны бушка ууздырмый . Стендка эленгән кызыклы сорауларга җавап эзли. Бер-берсен  уздыра-уздыра, җавапларның дөреслеген дәлилли алар.  алар. Кызыклы да, файдалы да. 


Түбән Мәтәскә урта мәктәбе укучысы


Э.Бариева, 7 класс укучысы














"Россия укучылар хәрәкәте" эшчәнлеге.


     Яңа уку елы үзе белән зур яңалыклар да алып килде. Беренче сентябрьдә 7 классның 13 укучысы "Россия укучылар хәрәкәте" сафларына кабул ителделәр. Мәктәбебез киләчәк лидерларын тәрбияләү өчен старт алу мәйданчыгына әйләнде.  Бездә кунакта тәрбия эшләре буенча  район мәгариф бүлеге начальнигы урынбасары Шакирова Миләүшә Ниязовна, районның  балалар оешмасы буенча кураторы Прахов Эдуард Радиславович булып, укучыларны шушы зур бәйрәм белән


котлап киткәннәр иде. Укучылар һәрдаим төрле чараларда катнашып киләләр. Тәрбия эшләре буенча директор урынбасары Муллагалиева Муллагалиева Гүзәл Нургалиевна алар белән ныклап эш алып бара.


     Мәктәптә төрле акцияләр үткәрү, үзләре уйлап тапкан проектларда катнашу алар башкарган эшләрнең иң кечкенәләре әле. Алар агач утыртуда да, бәйрәмнәр үткәрүдә дә актив катнашалар. “Россия укучылар хәрәкәте” оешуга 29 нчы октябрьдә бер ел булды. Шул уңайдан,  укучылар, туган көн белән котлап, Россия укучылар хәрәкәтенә ачык хат яздылар. Активистлар укучылар хәрәкәтенә атап язылган көйгә флеш-моб та әзерләделәр.                                


Түбән Мәтәскә урта мәктәбенең 


 тәрбия эшләре буенча директор урынбасары


Муллагалиева Г.Н.





Дару үләннәрен тапшырыр вакыт җитте


Җәйге чорга һәр укучыга, укытучыга дару үләннәрен җыю буенча план бүлеп бирелде. Мәктәп коллективы бу эшкә бик җаваплы карады. Үләннәрне җыеп алу эше башланып китте, һәр класс, берсен-берсе уздырырга тырышып, җәй буе җыеп киптергән үләннәрне алып килә башладылар. Бу чараларда әти-әниләр дә актив катнашты. Тиздән аларны тапшырыр вакыт та җитә. Әлегә укучылар кызыл миләш киптерү белән мәшгуль.


Нигъмәтҗанова Рәйдә, 11 класс.




















  4








Лесхоз укучылары Казан Ратушасында балда





	28 нче октябрьдә Казан Ратушасында традициягә әверелгән көзге бал үткәрелде. Ратуша – зур тарихлы, гаҗәеп матур архитектура бизәкләре белән эшләнгән зәвыклы бина. Һәр ел саен Н.И. Лобачевский исемендәге академик лицей шушы бинада көзге бал оетыра. Бу чарада “Арча балы -2016” конкурсында беренче урынны яулаган Лесхоз мәктәбе укучылары да катнашу бәхетенә иреште. Казан ратушасына аяк басу белән  Пушкин яшәгән чордагы мөхиткә эләгәсең. Бу елда “Казан ратушасында әдәби вернисаж”  дип исемләнгән балга мөхтәрәм кунаклар -  Александр Пушкин оныгының оныгы – гаиләсе белән барон фон Гревениц Александр, Татарсан Республикасы татар морзалары һәм рус дворяннары әзгъалары, РФ Дәүләт думасы депутаты, профессор В. Лихачев, А. Ганнибалның нәсел дәвамчысы А. Норден да килгән иде.  Элеккеге Дворян җыелышлары залында, хәзерге Казан ратушасында  И.Штраус һәм П Чайковскийның  музыкаль әсәрләре яңгырады.


	Укучылырыбыз – Кадыров Р. һәм Сафиева Э., Зайнуллин Б. Һәм Галлямова Л., Ибраһимов И.һәм Йосыпҗанова А., Зиннатуллин Р. һәм Галиәхмәтова З., аларның сәнгать җитәкчесе З.Х. Кочурова өчен бу көн онытылмас хатирәләр калдырды. Алар Пушкин чоры балларының бай репертуары белән танышып, шул мөхиткә чумып вальс әйләнделәр. Үзләренең осталыклары белән килгән кунакларны, катнашучыларны һәм бу чараны оештыручыларны таң калдырдылар.


                                                                       Лесхоз урта гомумбелем мәктәбе


                                                                              укытучысы Садыкова Г.Р.








�

Минем – дәү әнием


Әбиемнең әнисе


        Әйе, Әминә Бикчәнтәева “ Дәү әни “ шигырендә  дәү әниләр турында бик дөрес әйткән. Дәү әни, әниемнән кала, иң якын кешеләрнең берсе. Без дәү әни  белән бергә яшибез, һәм мин моңа бик сөенәм. Дәү әниемнең исеме - Гөлшат. Аның исеме үзенә бик туры килә: ул гел шат күңелле, кайгы-сагышларга бирешмәс кеше.Ул-иң кешелекле, иң шәфкатьле, бала җанлы ана, балаларына ихлас күңелдән тәрбия биргән, хезмәт сөючән дәү әни. Мин кечкенәдән әни назы белән бергә дәү әнием назын тоеп, аның сүзләренә колак салып үсәм. 


      Дәү әнием дәү әти белән 3 бала тәрбияләп үстергәннәр. Минем  әнием – Зөлфия- аларның икенче балалары. Дәү әнием озак еллар укытучы булып эшләгән аны авылыбызның олысы-кечесе хөрмәт итә. Элеккеге укучылары                 “ Гөлшат апа” дип, бәйрәмнәр белән котлый, киңәш сорап киләләр.                              


     Дәү әнием чисталыкны, пөхтәлекне  ярата. Миннән дә шуны таләп итә һәм аңа бик теләп булышам, эшкә өйрәнәм. Шуңа күрә өебез һәрвакыт чиста, тәртипле, киемнәребез үтүкләнгән, китап – дәфтәрләребез тышланган. Дәү әнием  мәктәптән кайтышка төрле-төрле тәмле ризыклар пешереп көтеп тора. Ул пешергән кыстыбый, өчпочмак, мантыйларны бик яратып ашыйбыз. Ә дәү әнием пешергән гөбәдияне ашап карасаң, телеңне йотарлык. Андый тәмле гөбәдия пешерүче юктыр ул.


       Дәү әнием алтын куллы кеше, аның белмәгән эше юк. Нинди генә эшкә тотынса да, чын күңелдән башкара: өйдә матур гөлләр үстерә,тәмле бәлешләр пешерә һәм тагын  бик күп эшләр.  Нәкъ мин югарыда  телгә алган шигырьдәгечә. Дәү әни - дәресләр әзерләгәндә дә  иң зур ярдәмче.  Ул барлык сорауларга да җавап таба, кирәк әйберне аңлатып бирә. 


       Дәү әнием инде олыгаеп бара.Чал чәчләре дә көннән-көн арта кебек. Битендә җыерчыклар булса да, минем өчен ул-бик якын, кадерле һәм иң матур кеше. Аның һәрвакыт якты йөзе күңелләребезне күтәреп җибәрә. Дәү әни безнең сердәшче дә, яклаучы да, булышчы да, ягымлы сүзләр әйтүче дә. Үзенә авыр булса да,  дәү әнием   күз карашы  белән  ышаныч һәм өмет өсти. Йомшак кулы белән иркәли, аның җылы кочагында авырлыкларны, тормыш усаллыкларын онытасың. 


      Дәү әнием үзе шаян, үзе җитди, таләпчән һәм гадел.Ул  бары тик тәртипле, акыллы булырга, олыларны хөрмәт итәргә, һәрвакыт дөресен сөйләргә өйрәтә. Яхшы укырга, үз-үзеңне тыйнак тотарга куша. Барлык биргән тәрбия, игътибары өчен дәү әнигә мең кат рәхмәт әйтәсем килә. Шуңа күрә Өлкәннәр декадасы уңаеннан,  мәктәп күләмендә үтә торган конкурска укытучыбыз әйткән темалар арасыннан  “Минем – дәү әнием” дигәнне сайлап алдым. Минем күңел түрендә  ул-  иң-иң олы КЕШЕ. Без аны бик яратабыз. Дәү әни янында булганда, яшәү бик рәхәт бит.


 Иске Кырлай  мәктәбенең


 6 нчы сыйныф укучысы Хөсәенов Ильназ 





Әбекәй-алтыным, минем иң якыным.


Әбием , Шаһиәхмәтова  Әминә  Йосып кызы , 1931 нче елның  27 нче октябрендә  Арча районы  Шәләңгер авылында  туган. Алар Зөһрә  әби һәм  Йосып бабай  тәрбиясендә  дүрт  бала  үскәннәр. Әбием гаиләдә өченче  бала булып  дөньяга  аваз сала. Аның  бәхетле  балачагы ун яшенә  кадәр генә  дәвам  иткән. Аннан соң  Бөек  Ватан сугышы  башланган.  Сугыш чорында  барлык  балаларга  бик авыр булган. Ачлык, хәерчелек, сабыйларның  нәни  иңнәре күтәрә  алмаслык  эшләр бик күп  балаларның  сәламәтлекләрен, гомерләрен алып киткән.


Әбием, яшелчә  бакчасында  чүп  утап  яртышар   кишер  ашаганын   да, басуда  сыер тизәге  җыюын  да, язгы  сазда  черек бәрәңге  эзләүләрен дә  күз  яшьләре  аша  сөйли.


1954 нче елның сентябрь аенда әбием  Касыйм  бабам белән гаилә корып җибәргәннәр.Алар үзләре кебек үк тәртипле, эшчән сигез бала тәрбияләп үстергәннәр. Аларның  җидесе  бүгенге  көндә  исән-сау. Әбиемнең 20 оныгы,14  оныкчасы бар.Әбиебез, күп кайгылар  кичерсә  дә, өлкән яшьтә булуына  карамастан, аларның  һәрберсен исемләп белә, хәлләрен белешеп тора. Ул  авылыбызның  үткәне турында  да, авылыбыз кешеләренең  тормышы турында да бик күп белә. Авылдашларыбыз  да әбиемне  бик хөрмәт  итәләр:  әллә кайдан килеп күрешеп китәләр, хәлен сорашалар. Әбием  балачагы, яшьлеге  турында  безгә  сөйли-сөйли  дә  җырлап та  җибәрә:


Исмә әле, җил, тукта әле


Бераз  гына  сабыр ит!


Миңа килгән картлыкны


Мөмкин булса  алып кит!


Стенада  сәгать   йөри--


Нәрсә дип ул келт итә?


Гомеребезнең бер төймәсен


Келт итеп ул юк итә.


Бүгенге көндә   әнием Тәнзилә,  апаларым Зөһрә, Минзилә  һәм  мин  Кылачы авылында төп  йортта әбием белән бергә  яшибез. Ял көннәрендә  йортыбыз  бигрәк  тә гөрләп  тора: төрле төбәктәге туганнарыбыз гел кайтып хәлебезне белешеп, ярдәм итеп торалар. Кадерле  әбиебезгә 27 нче  октябрьдә  85  яшь тулды. Өлкән яшьтә булса  да, ул безне кайгыртып яши: төпле киңәшләрен бирә, ярдәм итә, җылы оекбашлар, бияләйләр бәйләп киертә.


Без  әбиебезне бик яратабыз, хөрмәт итәбез. Мин әбиемә  бар яхшылыклары өчен рәхмәт әйтәм, аны  туган көне белән   тәбрик  итәм,  сәламәтлек,  бәхетле картлык телим.





                                                                                                                                                                       Шаһиәхмәтов  Диас,


                                                                                                                                                                Түбән Аты мәктәбенең  


                                                                                                                                                              6 нчы сыйныф укучысы

“Көзге бал” бәйрәмендә





	Һәрбер чорның үз матурлыгы бар. Кыш үзенең ачы бураннары, яз – тезелешеп кайткан кыр казлары белән матур. Җәйнең йөзен аллы-гөлле чәчәкләр бизи. Ә көз? Алтын көз! Исеме дә әнә нинди матур  яңгырый. Болай әйткән вакытта без табигатьтәге буяу-бизәкләрне генә күздә тотмыйбыз. Көзнең алтынлыгы, аның муллыгы һәм күркәмлеге көзге муллык белән билгеләнә. 


Мәктәбебездә башлангыч класс укучыларының “Көзге бал” бәйрәме узды. Балга бик күп яшелчәләр, җиләк-җимешләр кунакка килгән иде. Укучылар җырладылар, биеделәр, төрле уеннарда, конкурсларда катнаштылар. Көз кызы Сөмбеләдән бүләкләр алдылар. Бәйрәм дискотека белән тәмамланды.


	Ә 6-9 класслар арасында яшелчә һәм җиләк-җимешләргә “Бик зур” конкурсы игълан ителде. Конкурска 400 граммлы алмалар. 3 кг.лы чөгендерләр, 5 кг.лы кабак, 39 см озынлыктагы кыяр, 43 см. озынлыктагы кабачки һәм башка бик күп төрле яшелчәләр тәкъдим ителде. Һәр класс төрле халыкларның җыр-биюләрен, җиләк-җимешләрен тәк


ъдим итте. Яңартылган мәктәбебездә укуы да, бәйрәм итүе дә күңелле.	


								Зәкиева Ландыш, 8 класс


							    Хәсәншәех төп гомуми белем мәктәбе	


�








Спортны яратабыз.





	“Хәрәкәттә-бәрәкәт” дип юкка гына әйтмәгәннәр. Шуңа да без физкультура дәресләрен зур түземсезлек белән көтеп алабыз. Арчада үткәрелгән төрле чараларда актив катнашабыз.  Теннис командасы күп еллардан бирле районда беренчелекне алып килде, хәзер дә  команда беренчелекне бирми. Мәктәптә бадминтон уенын яратмаган кеше бармы икән? Тәнәфес башлану белән һәркем спортзалга ашыга. Һәр укучының үз  бадминтон таягы бар. Матур нәтиҗәләргә дә ирештек. Район буенча беренчелекне алдык, хәтта республика конкурсларында катнашабыз. Кыш җитү белән һәркем чаңгыга баса. Баскетбол, волейбол, хоккей ярышлары беркемне дә битараф калдырмый. Гадәттә, физкультура дәресен егетләр ярата. Мәктәпкә физкультура укытучысы булып Рифат Рәхимҗанович килгәннән бирле,  кызлар да спортны ярата башлады. Ул 2013 нче  елдан бирле биредә эшли. Рифат Рәхимҗанович үз эшенең остасы. 


									Әхмәтов Раил, 7 класс


     Хәсәншәех төп гомуми белем мәктәбе























